
Z A K O N O 

VAŠI BIDENDI DISKRIMINACIA 
 

 

I. FUNDAVNE TERMINANTE 
 

Subjekto e zakonesko 

Dženo 1 

Bidendipe thaj arakhipe tari diskriminacia ovela realizirime ano jekhipe akale 

zakonesa. 

E bidendipaske thaj e arakhipaske tari diskriminacia ovena kerde thaj e 

terminante e avere zakonenge savenca ovela lačhardo o bidendipe thaj arakhipe tari 

diskriminacia pale ulavde funde vaj pale phandle e realiziripasa e ulavde hakajengo, 

kana naj ano mamujipe akale zakonesa.  

 

Bidendipe e diskriminaciako 

Dženo 2 

Bidendi si sako forma e diskriminaciako, ki savi te si funda.  

I Diskriminacia si sako bičačikano, juristikano vaj faktikano, direktikano vaj 

indirektikano keripe e averipango vaj bijekh proceduripe, vaj pale e mukhipasko e 

preoceduripasko premal i jekh sima, vaj pale grupa e simengi ani relacia e avere 

simengi, sar thaj o ikaldipe, limitiripe vaj pale deipe e anglipasko varesave simake, 

savi so ovela fundirime ki rasa, boja e mortikako, nacionalnikano preperipe, 

amalikano vaj pale etnikano kustikipe, relacia disave minoritetnikane selengo vaj pale 

minoritetnikane nacionalnikane khedipasko, čhibako, konfesiako vaj patjavipasko, 

pilitikane vaj aver gindipasko, polosko, biande identitetosko, seksualnikane 

orientaciako, sastipaski situacia, invaliditeto, isipaski situacia, prandipaski ja familiaki 

situacia, preperipe e grupake vaj pale e anglovakerdipe vašo preperipe e grupako, 

politikane partiako vaj pale aver organizaciako, sar thaj aver personalnikane saikerina.  

I direktikani diskriminacia isi te isi aktosa, butjasa vaj pale bikerdipasa e 

simako ja grupako, ani jekh situacia, anen vaj ande, ja pale aver šaj te oven ande ani 

bijekh situacia ani relacia dži aver sima vaj pale grupa e simengo pale varesave katar i 

funda e pozatar 2 akale dženestar, numa kodova akto, buti vaj pale bikerde 

objektivnikane thaj haćarde čačikane e zakoneske resarinasa, e labardipasa save so si 

misalutne thaj trubutne vašo resipe e resarinengo, vaj pale ano reslo jekhajekh relacia 

e resarunasa savi so trubul te ovel resli.  

I indirektikani diskriminacia isi kana o neutralnikano terminiripe e 

normativongo vaj generalnikane aktongo, kriteriumo vaj pale praktika savi so anela 

vaj pale šaj te anel i sima vaj pale i grupa e simengi si ano bijekh hali ani relacia e 

avere simasa vaj grupa simenca, palo disavo fundipe katar i poza 2 akale zakonesko, 

numa te si kodoja terminanta, kriteriumo vaj praktika objektivnikane thaj haćarde 

čačipaske zakonipaske resarinasa, uzal o labardipe e resursengo save so si misalutne 

thaj e trubutne vašo resipa e resarinengo, vaj pale ano jekhajekhutno relaciripe e 

resarinasa save so trubul te ovel manglo. 

E Diskriminaciasa ovela gindime thaj o vazdipe thaj deipe e instrukciengo 

varesave simake vaj grupake te diskriminirinen pali funda katar i poza 1 akale 

dženestar.  

 

Arakhipa katar i diskriminacia 

Dženo 3 

Hakaj ko arakhipe e diskriminaciatar preperena sa e fizikane thaj juristikane 

simenge savenge ovena kerde e normativoja ani Crna Gora, te si diskriminirime palo 

varesavi funda katar e džene 2 poza 2 akale zakonestar.  

 

Sime save so dena vakerdipe ani diskriminacia 

Dženo 4 

Nijekh našti te cidel e škodime palpalunipa vašo dendo vakerdipe e čipotake e 

diskriminaciako, deipe e vakerdipasko angle autorizirime organo vaj pale deipe e 

tasdivengo ani procedura savenca ovela pučljardi i čipota e diskriminaciaki.  

 

Ulavde mjere 

Dženo 5 

Ulavde mjere save so si dromarde ko kerdipe e šartengo vašo realiziripe e 

nacionalnikane, poloske vaj sahno jekhajekhipe thaj arakhipe e simengo save so ko 

savo te si fundipe si ano bijekh hali thaj šaj te anen xulipe ane themake organoja, 

themake vastaripa, organia e jekhinengo e lokalnikane korkoriradžinako, putarde 

firme thaj aver juristikane sime save so kerena putarde autoriziripa (ano dureder 

teksto: organia), sar thaj aver juristikane thaj fizikane sime.  

E Mjere katar i poza 1 akale dženestar ovena kerde jekhajekh e trubutnipasa 

thaj e šajdipasa thaj ovena kerde dži o realiziripe e resarinengo save so si kodole 

mjerenca zurarde.  

 

Deipe e razipasko 

Dženo 6 

Deipe e razipasko e simako e diskriminaciako na kerela tromalipe e 

obligaciako e simako savi so kerela diskriminacia, dela instrukcie vaj pale dela olen 

vazdipe ko keripe e diskriminaciako.  

 

 

II. ULAVDE FORME E DISKRIMINACIAKO 
 

Džangavipe e vilesko 

Dženo 7 

O džangavipe e vilesko, palo varesavi funda katar o dženo 2 poza 2 akale 

zakonestar sikavela terminirime keripe buti thaj proceduripe premal i varesavi sima, 

savako relaciripe vaj pale proceduripe na mangela, a save isi resarin si te kerel 

phagerdipe e personalnikane dignitetosko vaj kerela dar, bilačho hošipe, dušmanipe, 

teljardipe vaj pharo teljardipe.  

 

Mobingo 

Dženo 8 

O Mobingo si relaciripe ko butjarno than, savesa jekh vaj pale pobuter sime 

sistematikane, ano lungo vramako periodo, psihikane teljarela vaj kerela bilačhipe e 

avere simake e teljardipasa, bilačipasa, džangavde vilipasa thaj aver aktivipasa thaj 

anela kodoja sima ano bijekh situacia pali varesavi funda katar o dženo 2 poza 2 akale 

zakonesko, so isi olen resarin vašo phagipe oleske/olake čhamjalipasko, dignitetosko 

thaj integriteto, a šaj te kerel thaj škodime palpalunipa ko mentalnikano 

psihosomatikano thaj socialnikano naturipe vaj te anen ko pučipe o profesionalnikano 

anglunipe e simako savi so si viktimo e mobingosko.  

Segregacia 

Dženo 9 

I Segregacia si sako ulavdipe e simengo vaj grupe e simengo pale varesave e 

fundendar katar o dženo 2 poza 2 akale zakonesko, numa kana si e čipote save so si 

ulavde objektivnikane thaj čačipaske, a ko čhani vašo resipe e kodole resarinako kaj si 

trubutno thaj jekhajekhutno. 

 

I diskriminacia ano labardipe e objektengo thaj sathanipe ano putardo labaripe 

Dženo 10 

O limitiripe vaj pale o nadendipe e šajdipasko ko labaripe e objektengo thaj e 

sathanipa ano putardo labardipe e simake vaj grupe simengo, pale varesave katar e 

funde e dženestar 2 poza 2 akale zakonestar, ovela gindime e diskriminaciatar.  

Hakaj e labaripasko e objektengo thaj e sathanipasko ano putardo labaripe šaj 

te ovel limitirime sade ano jekhipe e zakonesa.  

 

Diskriminacia ano deipe e putarde servisonge 

Dženo 11 

I Diskriminacia ani ranik vašo deipe e putarde servisongo, pali varesavi e 

fundendar katar o dženo 2 poza 2 akale zakonestar, ovela gindime, ovela gindime:  

1) pharokeripe vaj pale bidendipe e bišajdipasko ko deipe e putarde servisongo; 

2)   iranipe e putarde servisongo;  

3)  šartipe e deipasko e putarde servisongo save so na roden e avere simendar vaj 

pale grupa e simendar;  

4) iradako prolongiripe vaj pale prolongiripe e deipasko e servosongo, thaj uzal 

so e sime vaj pale grupa sime rodinde thaj pherde e šartia vašo lačhe vramako 

deipe e servisonge angleder e avere simendar.  

 

Diskriminacia pali funda e sastipaske halesko 

Dženo 12 

O bišajdipe, limitiripe vaj pale pharokeripe e butiarakhipasko, buti, sikljovipe 

ja pale savo te si aver bičačipasko keripe e averipango vaj najekh proceduripe primal i 

sima vaj pale grupa e simengi, pali funda e sastipaske situaciako, ovela gindime sar 

diskriminacia. 

 

Diskriminacia pali funda e phuripnjaski 

Dženo 13 

O bišajdipe vaj pale o limitiripe e realiziripasko e hakajesko vaj savo te si aver 

keripe e averipasko vaj najekh proceduripe premal i sima vaj pale grupa e simengi 

pali funda e phuripnjaski, ovela gindime sar diskriminacia.  

 

Politikani diskriminacia 

Dženo 14 

Bidendi si i diskriminacia e indvidiuako vaj grupako e simengo vašo 

politikano patjavipe, preperipe vaj na preperipe e politikane partiake vaj aver 

organzaciake. 

 

Diskriminacia ani ranik e siklipasko, sikljovipasko thaj phirnipasko sikljovipe 

Dženo 15 

I Diskriminacia ani ranik e siklipasko, sikljovipasko vaj phirnipasko sikljovipe 

ovela gindime sar pharipe vaj bidendipe e xramovipasko ane siklipaske-sikljovipaske 

instance ko učo sikljovipe thaj alusaripe e siklipaske programengo ke sa e niveloja e 

siklipasko vaj sikljovipasko, ikaldipe katar kodola instance, pharipe vaj xarnjaripe e 

šajdipango te ovel džaipe ko siklipe thaj participiripe ane aver siklipaske vaj pale 

sikljovipaske aktivipango, o ulavdipe e čhavengo, sikljovutnengo, studentengo, 

bilačhipe vaj pale aver čhani savo so anela bičačipasko keripe e averipango vaj pale 

najekh proceduripe primal olende, pali varesavi funda katar o dženo 2 poza 2 akale 

zakonestar. 

 

Diskriminacia ani ranik e butjaki 

Dženo 16 

Uzal e čipote e diskriminaciake zurarde e zakonesa save so ovena lačharde ani 

ranik e butjaki thaj arakhipe e butjako, diskriminacia ovela gindime thaj ko pokkinipe 

e bijekh keripasko buti, vaj pale pokinipe vaši buti ko jekh baripa e simengo vaj pale 

grupe e simengo, pali disavi funda katar o dženo 2 poza 2 akale zakonestar. 

Hakaj ko arakhipe tari diskriminacia katar i poza 1 akale dženestar isi e simen 

save so kerena tiknevramake thaj katar i vrama ki vrama butja vaj pale butja palo 

ulavdo phandlo lav, studentoja thaj sikljovutne ki praktika, sar thaj aver sime save so 

si telo savo te si fundipe lena than ani buti e butideutneski.  

Na ovela gindime i diskriminacia ko keripe e averipango, ikaldipango vaj pale 

deipasko e anglipasko vašo specifike e varesave butjako savo so si personalnikano 

saikeripe e simako thaj sikavela o čačikano thaj decizipasko ikaldipe e butjako, te si i 

resarin kodoleski te ovel manglo čačikanipa, sar thaj o leipe e mjerengo e arakhipasko 

primal e ulavde kriteriumia e simengo katar i poza 2 akale dženestar.    

  

Diskriminacia pali funda e konfesiako thaj patjavipasko 

Dženo 17 

Sar diskriminacia ovela gindime sako keripe e averipasko, najekh 

proceduripasko vaj pale o anipe ani najekh situacia e sima vaj pale grupa simen pali 

funda e konfesiako vaj patjavipasko, preperipa vaj napreperipa disave konfesiake 

khedipaske.   

 

Diskriminacia e simenge e invaliditetosa 

Dženo 18 

Teli diskrminacia e simako e invaliditetosa ovela gindime, majbut o: bišajdipe 

vaj pharipe ko resipe e sastipaske arakhipasko, vaj pale o xarnjaripe e hakojengo ko 

sastipasko arakhipe, ničalo medicinako tretmano thaj e draba, rehabilitaciake 

resursoja thaj mjere, xarnjaripe e hakajesko ko sikljovipe; čhinavipe e hakajesko ki 

buti thaj e hakaja katar e butjarne relacie, ano jekhajekhipe e trubutnipanca kodole 

simake; xarnjaripe e hakajesko ki prandin, ko formiripe e familiako thaj aver hakaja 

katar e ranika e prandinake vaj pale e familiake relaciengo. 

O bišajdipe e resipasko dži objektoja thaj sathanipa ano putardo labardipe e 

simengo ko xarnjaripe e miškipasko thaj e simengo save nisi invaliditeto, vaj pale o 

bišajdipe, limitiripe vaj pharipe ko labardipe e vakerde ovjektongo, ko čhani savo so 

si najekhe pharipasa vaši juristikani vaj fizikani sima savi so si obligaciasa koto te 

ovel šajtno, ovela gindime sar diskirminacia katar i poza 1 akale dženestar.  

Diskriminacia e simako sava so isi invaliditeto isi thaj ani čipota kana naj lele 

ulavde mjere vašo cidipe e limitiripasko, vaj pale najekh hali ano savi kodoja sima 

arakhljovel.  

Diskriminacia pali funda e poloske  

identitetosko thaj e seksualnikane  orientaciako 

Dženo 19 
Sako keripe e averipasko, najekh proceduripe vaj pale anipe ki najekh situacia 

e simako pali funda e poloske identitetosko vaj seksualnikane orientaciako ovela 

gindime sar diskriminacia.   

Sakone manuše isi ole hakaj te vakerel pesko biame identiteto thaj 

seksualnikani orientacia.  

O polosko identiteto thaj i seksualnikani orientaciasi privatnikani buti sakone 

simaki thaj nijekh našti te ovel akhardo putarde te vakerel vašo pesko biame identiteto 

thaj seksualnikani orientacia.   

 

Phari forma e diskriminaciaki 

Dženo 20 

Phari forma e diskriminaciaki, pali varesavi funda katar o dženo 2 poza 2 

akale zakoneski, ovela gindime i diskriminacia:  

1) kerdi primal i jekh sima vaj grupa e simengi pali funda katar o dženo 2 poza 2 

akale zakoneski (pobuter farengi diskriminacia); 

2)   kerdi pobuter fare primal i jekh sima vaj grupa simengi (nevarkerdi 

diskriminacia); 

3)  kerdi ani lungo vrama primal i jekh sima vaj grupa e simengi (lungardi 

diskriminacia); 

4) propagiripasa ke putarde avazia, sar thaj xramovipe e e saikeripasko thaj e 

simbolengo save nisi diskriminatornikano saikeripe ke putrde thana;  

5)  savi so isi ola phare palpalunipa pali diskriminirime sima, grupa e simengi vaj 

pale ko olengo isipe.  

 

 

III. ARAKHUTNO/I E MANUŠIKANE HAKAJENGI THAJ 

MESTIPANGI 
 

Autoriziripe e Arakhutneski/njaki 

Dženo 21 

Uzal e autoriziripa thaj e obligacie e xramome ulavde zakonesko, o 

Arakhutno/i e hakajengi thaj e mestipangi (ano dureder teksto Arakhutno/i) isi ola 

obligacia te:   

1) e deutneske e rovdipasko savo/i so gindinela kaj si diskriminirime katar i rig e 

fizikane vaj juristikane simatar trubul te ovel dendo o informiripe vašo 

lesko/lako hakaj thaj e obligacie, sar thaj e šajdipa e sudoske thaj aver 

arakhipaske;  

2)  kerela realizacia ke procedure e šandipaske, uzal o mangipe e simengo 

savenge si gindime kaj si diskriminirime thaj e organoja, aver juristikani thaj 

fizikani sima savake ovela gindime kaj kerda diskriminacia, uzal o šajdipe e 

phandipasko e avrial e sudosko jekhejekhipe, ano jekhipe e zakonesa savesa 

ovela lačhardo o proceduripe e maškaripasko;  

3)  informiripe e putardipasko vaše bare averipa ko čipotipe e diskriminaciako;  

4) palo trubutnipe, kerela e rodljaripa ani ranik e diskriminaciako; 

5)  ikerela ulavdi evidencia vašo dende rovdipa so sip handle e diskriminaciasa;  

6)  khedela thaj analizirinela e statistikane evidentoja vaše čipote e 

diskriminaciake;  

7)  lela aktivipa vašo vazdipe e minsako vaše pučipa save so sip handle e 

diskriminaciasa.  

 

Deipe e rovdipasko 

Dženo 22 

Sako so gindinel kaj si diskriminirime e aktosa, butjasa vaj pale e bikeripasa e 

organesko thaj e aver juristikane thaj fizikane simengo, šaj te del rovdipe e 

Arakhutneske/njake.   

O rovdipe katar i poza 1 akale dženestar e Arakhutneske/njake šaj te del thaj 

organizacia vaj individual savi so kerela buti e manušikane hakajenca, ano 

jekhajekhipe e diskriminirime simasa vaj grupasa e simengi.  

O proceduripe pale rovdipa katar i poza 1 thaj 2 akale dženestar, ka ovel 

realizirime ano jehipe e xramovipanca save so si lačharde e čhanesa e butjako e 

Arakhutnesko/njako, kana kodole zakonesa naj aver lačhardo.  

 

Raportoja e Arakhutneske/njake 

Dženo 23 

O Arakhutno/i, ano ulavdo kotor e beršeske raportosko, dela dži džanipe e 

Parlamentoske e Crna Gorako vaše dikhle čipote e diskriminaciake thaj e lelel 

aktivipa thaj dela rekomendacie thaj mjere save so cidena i diskriminacia.  

Vaše dikhle čipote e diskriminaciake o  Arakhutno/i šaj te del e Parlamentoske 

e Crna Gorako ulavdo raporto, te si olestar rodime katar o autorizirime butjarno 

badani e Parlamentosko e Crna Gorako vaj e Arakhutnestar/njatar savi so ocjeninela 

kaj kodova rodena e but bare džanlipaske sebeporendar.   

 

 

IV. SUDOSKO ARAKHIPE 
 

Proceduripe anglo sudo 

Dženo 24 

Sako so gindinel kaj si phago e diskriminatornikane proceduripasa e 

organesko, aver juristikane simako isi ole hakaj ko arakhipe anglo sudo, ano jekhipe e 

zakonesa. 

O Proceduripe ovela vazdime e rovdipasa.  

Ko proceduripe katar i poza 2 akale dženestar jekhajekh e terminantasa e 

zakoneski savi so lačharela e parnicako proceduripe, akale zakonesa naj aver 

terminirime.  

O Proceduripe katar i poza 2 akale dženestar si sigutno.  

Ano konflikto vašo arakhipe e diskriminaciako i revizia si sakana dendi.  

 

Thanesko autoriziripe 

Dženo 25 

Ani procedura vašo arakhipe tari diskriminacia thanesko si autorizirime, uzal o 

sudo e generalnikane thaneske autoriziripasko thaj o sudo ane save reoneste vaj pale 

bešipaste si o rovdipasko deutno/i. 

 

Rovdipa 

Dženo 26 

E rodvdipasa katar o dženo 24 poza 2 akale akonestar šaj te ovel rodime thaj: 

1) zurardipe kaj o došalno/i diskriminatornikane kerda proceduripe mamuj o 

rovdeutno/i;  

2)  bidendipa e keripasko e butjako savatar si riziko e diskriminaciako, vaj pale 

nevarkeripe e butjako e diskriminaciako;  

3)  pokinipe e škodako, ano jekhipe e zakonesko;  

4)  ikaldipe e dende dizipasko savesa si zurardi i diskriminacia ko xardžipe e 

došalkerdeski ene medie, kana si i diskriminacia katar si ikaldi ane medie.  

Ane čipote katar i poza 1 n-ta 1 thaj 2 akale dženestar o rovdipasko rodipe ovela 

jekhajekh e rodipanca vašo arakhipe e hakajengo savenge ovela dendo decizipe ano 

parnicako proceduripe te si akala rodipa ano maškarpesko relaciripe thaj ovena 

fundirime ko jekh fakto thaj juristikani funda. 

O rovdipe katar i poza 1 nukta 1 thaj 2 akale dženestar šaj te ovel dendi korkori 

peske te si o akto vaj i buti e diskriminaciaki sar palpalununo našalipe vaj phagipe 

varesave hakajesko.  

 

Roko vašo deipe e rovdipasko 

Dženo 27 

O rovdipe katar o dženo 24 poza 2 akale zakonesko šaj te ovel dendo ano roko 

katar o 90 divesa katar o dive e džanipasko vaši kerdi diskriminacia.   

 

Tikne vramake mjere 

Dženo 28 

Anglo vazdipe vaj pale ano thavdipe e procedurako palo rovdipe katar o dženo 

24 akale zakonesko, o sudo šaj, ko bahani e rugutnesko, te terminirinel tiknevramake 

mjere. 

Ano bahani vašo deipe e tikne vramake mjerengo trubul te ovel dikhlo kaj 

trubul te ovel dikhlutno so i mjera si trubutni te šaj te ovel čhinavdo o riziko katar o 

ovipe e phare škodako, thaj kodova e phare phagipasko ko jekh proceduripe vaj 

čhinavipe e bilačhe zoralipasko.  

O bahani vašo deipe e tikne vramake mjerengo o sudo si obligaciasa te anel 

decizia bizo prolongiripe.  

Ki procedura katar i poza 1 akale dženestar jekhutno ovela labardi i terminanta 

e Zakoneske egzekutivake procedurako.  

 

Ladavipe e tasdivipasko 

Dženo 29 

Kana o rovdipasko deutno/i kerela kaj si patjavipasko so o rovdipasko deutno/i 

kerda akto e diskriminaciako, o ladavipe e tasdivipasko kaj palo kodova akto na avilo 

dži o phagipe e jekhipango e hakajengo anglo zakono thaj anglo zakono nakhena ko 

došalutno/i.   

I terminanta katar i poza 1 akale dženestar naj ki relacia e phagipaske  thaj 

došalkeripaske procedurasa.  

 

Aver sima savi so šaj te del rovdipe 

Dženo 30 

O rovdipe katar o dženo 26 poza 1 nukta 1, 2 thaj 4 akale zakonestar, ano anav 

e diskriminirime simako, šaj te den thaj i organizacia vaj e individue save so kerena 

buti e arakhipasa e manušikane hakajenge.  

Rovdipa katar i poza 1 akale dženestar šaj te ovel dendi numaj e xramome 

dende vakerdipasa e diskriminirime simako vaj e grupako e simengo.  

 

Informiripe e Arakhutnesko/njako 

Dženo 31 

O deutno/i e rovdipasko katar o dženo 24 thaj 30 akale zakonesko savo/i so 

dela o rovidpe e Arakhuteske/njake si ole obligacia palo xramome drom te 

informirinel e Arakhutne/nja vašo sudosko proceduripe.   

 

 

V. INSPEKCIAKO SUPERVIZIPE 
 

I rola e inspekciaki 

Dženo 32 

O inspekciako supervizipe upral o realiziripe e akale zakonesko ani relacia e 

diskriminaciako ani ranik e butjako thaj buti deipasko, arakhipe ki buti, sastipasko 

arakhipe, sikljovipe, kherengo kerdipe, trafiko, turizmo thaj aver ranika kerena e 

inspekcie save so si autorizirime ano jekhipe e zakonesa kodoleske. 

 

 

VI. EVIDENCIA 
 

Keripe evidencia 

Dženo 33 

Organoja, aver juristikane thaj fizikane sime si obligaciasa te keren ulavdi 

evidencia peske čipotenge kana isi vakerdi diskriminacia thaj e evidentoja katar i 

evidencia te del ani lačhi vrama e Rakhutneske/njake.  

Sudoja, inspekciake organoja thaj organoja vaše phagipa si obligaciasa te 

keren ulavdi evidencia vaše dende rovdipa ani relacia e dirkiminaciako thaj e 

evidentoja katar e evidencie ko lačho vramipe dende e Arakhutneske/njake.  

Pašutno saikeripe thaj o čhani e keripasko e evidenciako katar i poza 2 akale 

dženestar xramonela o organo e themake vastaripasko savo so si autorizirime vaše 

manušikane thaj minoritetnikane hakaja.   

 

 

VII. SANKCIAKE TERMINANTE 
 

Phagerdipa 

Dženo 34 

E lovenge sankciasa katar o dujšel dži trinšel sumipe katar o minimalnikano 

pokinipe ani Crna Gora ka ovel sankcionirime i juristikani sima vaj o preduzetniko, 

te:   

1) na manglja te del putarde servisoja, šartia e resipaske e serviosngo e šartenge 

save so na ovena rodime e avere simendar vaj grupa e simenge vaj pale 

iradasa ovela lungardo ja prolongirime o deipe e servisongo, thaj uzal so e 

sime thaj grupa sime rodinde kodova thaj pherde e šartia vašo jekhvramako 

deipe e servisongo angle aver sime (dženo 11 poza 1 nukta 2,3 thaj 4);  

2) ten a dela, limitirinela vaj pharokerela o labardipe e avipasko dži e objektoja 

thaj sathanipa ano putardo labaripe e simenge saven isi miškipe thaj e 

simenge save nisi invaliditeto (dženo 18 poza 2); 

3)  dela rovdipe bizo xramome ojavakerdipe e diskriminirime simako vaj 

grupako e simengo (dženo 30 poza 2); 

4) na legarela ulavdi evidencia vaše čipote save so si vakerde e diskriminaciasa 

vaj evidentoja katar i evidentoja save so ani lačhi vrama na ule dende e 

Arakhutneske/njake (dženo 33 poza 1); 

5) na ovela kerdi ulavdi evidencia pale dende rovdipa so si ani relacia e 

diskriminaciasa vaj e evidentonca save so ani lačhi vrama na ule dende e 

Arakhutneske/njake (dženo 33 poza 2);  

Vašo phagerdipe katar i poza 1 akale dženestar ka ovel sankcionirime thaj 

obligaciaki sima ano organo vaj juristikani sima thaj fizikani sima e lovenge sankciasa 

ano učipe katar o biš sumipe e minimalnikane pokinipasko ani Crna Gora.  

 

 

VIII. NAHLUTNE THAJ AGORDE TERMINANTE 
 

Proceduripe pale rovdipa 

Dženo 35 

E procedure palo rovdipa save so si ki relacia e diskriminaciasa dende anglo 

validnipe akale zakonesko ka oven agorde ano jekhipe e xramovipanca save so si 

kerde dži o dive kana resena ko zoralipa akale zakonesa.  

 

                           

Telozakoneske aktoja 

Dženo 36 

Telozakoneske aktoja katar o dženo 33 poza 3 akale zakonestar ka ovel andi 

ano roko taro šov masekoja katar o dive kana ka ovel validnikano akava zakono.   

 

Validnipe 

Dženo 37 

Akava zakono si validnikano katar o dive e ikljovipasko ani “Oficialnikani 

patrin e Crna Goraki”.   

 

 

SU-SK N-ro 01-407/19 

Podgorica, 27. žulaj 2010 berš 

 

 

PARLAMENTO E CRNA GORAKO 24-TO AKHARIPA 

 

 

PREZIDENTO 

Ranko Krivokapić 


